Almannavarnarnefnd


Fundur haldinn í Almannavarnanefnd Hveragerðis þriðjudaginn 8. apríl, kl. 17:00. Fundarstaður var stjórnstöð AV-Hveragerðis, Sunnumörk 2, Hveragerði. Á fundinn mættu Ólafur Helgi Kjartansson, lögreglustjóri, Oddur Árnason, yfirlögregluþjónn, Eyvindur Bjarnason, fulltrúi sýslumanns, Guðmundur F. Baldursson, bæjartæknifræðingur, Snorri Baldursson, slökkviliðsstjóri, Örn Guðmundsson, fulltrúi Rauða Kross deildar Hveragerðis, og Aldís Hafsteinsdóttir, bæjarstjóri, sem ritaði fundargerð í tölvu.  Össur Friðgeirsson, vettvangsstjóri Sveinn Sigurjónsson, fulltrúi HSSH og Sigurður Baldursson, heilsugæslulæknir voru fjarverandi.
Eyvindur setti fund og bauð fundarmenn velkomna og þá sérstaklega Örn Guðmundsson sem situr sinn fyrsta fund í nefndinni.
Eftirfarandi mál voru tekin fyrir:

1. Jarðskjálftavöktun í Hveragerði.

Dr. Benedikt Halldórsson, jarðskjálftaverkfræðingur, Rannsóknarmiðstöð í jarðskjálftaverkfræði mætti á fundinn og kynnti jarðskjálftavöktun í Hveragerði, Icearray, en það er fyrsta þéttriðna hröðunarmælafylkingin á Íslandi.  Í Hveragerði eru staðsettir 14 mælar sem gefa upplýsingar um það hvernig jarðskjálftabylgjur breytast þegar þær ganga yfir bæjarfélagið.  Tilgangur kerfisins er að mæla mismunahreyfingar í jarðskjálftum er auka munu skilning á útbreiðslu jarðskjálftabylgjna og áhrifum þeirra á mannvirki.  Benedikt útskýrði ennfremur að miðstöðin gegni engu hlutverki í Almannavarnakerfinu en niðurstaða nefndarinnar er að óumdeilt sé að Rannsóknarmiðstöðin gæti gengt stóru hlutverki og að upplýsingar frá kerfinu verið mikilvægar.
2. Skipulag almannavarna í Árnessýslu.


Sýslumaður gerði grein fyrir því starfi sem fram hefur farið varðandi sameiningu 
Almannavarnanefnda Árnessýslu en fundur var haldinn til undirbúnings þann 27. 
febrúar n.k.  Beðið er fyrsta fundar vinnuhóps.
3. Áhættuskoðun í lögregluumdæmum.

Ólafur Helgi Kjartansson kynnti fund sem haldinn var 2. apríl s.l. á Selfossi en á fundinn mættu auk almannavarnafulltrúa ríkislögreglustjóra, lögreglustjóri, yfirlögregluþjónar og skipulags- og byggingafulltrúi Hveragerðisbæjar ásamt formanni  svæðisstjórnar björgunarsveita á svæði 3.  Farið var skipulega yfir þær ógnir sem taldar eru steðja að íbúum og byggð á svæðinu og þær skráðar.
4. Landsáætlun vegna inflúensufaraldurs dags 28/03/2007


Ólafur Helgi Kjartansson kynnti samning sem undirritaður var þann 28. mars s.l. 
af ríkislögreglustjóra og sóttvarnalækni.  Í honum er sagt fyrir um skipulag og 
stjórn aðgerða þegar til heimsfaraldurs inflúensu kemur. 
5. Önnur mál.


Engin önnur mál tekin fyrir.
Næsti fundur áætlaður  20. maí  kl. 17:00.

